Háskólasjóður Eimskipafélags Íslands – Umsóknir og úthlutun 2006
	Tafla 1. – Umsóknir - fjöldi

	
	Leið A
	Leið B
	Meistara-verkefni
	Fjöldi umsókna alls

	Félagsvísindi
	24
	
	
	24

	Heilbrigðisvísindi
	21
	6
	
	27

	Hugvísindi
	18
	
	1
	19

	Verkfræði- og raunvísindi
	33
	6
	5
	44

	Samtals:
	96
	12
	6
	114


	Tafla 2. – Styrkir - fjöldi

	
	Leið A
	Leið B
	Meistara-verkefni
	Fjöldi umsókna alls

	Félagsvísindi
	4
	
	
	4

	Heilbrigðisvísindi
	7
	
	
	7

	Hugvísindi
	4
	
	
	4

	Verkfræði- og raunvísindi
	7
	3
	2
	12

	Samtals:
	22
	3
	2
	27


	Tafla 3. – Styrkir – fjöldi ára

	
	1. ár
	2. ár
	3. ár
	Samtals ár

	Félagsvísindi
	4
	2
	1
	7

	*Heilbrigðisvísindi
	6
	4
	2
	12

	*Hugvísindi
	3
	3
	2
	8

	**Verkfræði- og raunvísindi
	11
	7
	3
	21

	Samtals:
	24
	16
	8
	48

	* Þar af einn tveggja ára styrkur sem greiðist aðeins á öðru og þriðja ári.

	**Þar af þrír styrkir eftir leið b (þrjú ár) og einn eins árs styrkur sem skiptist milli tveggja meistaraverkefna.


	Tafla 4. – Styrkir - upphæðir (þkr.)

	
	1. ár
	2. ár
	3. ár
	Samtals

	Félagsvísindi
	10.000
	5.000
	2.500
	17.500

	*Heilbrigðisvísindi
	15.000
	10.000
	5.000
	30.000

	*Hugvísindi
	7.500
	7.500
	5.000
	20.000

	**Verkfræði- og raunvísindi
	27.500
	17.500
	12.500
	57.500

	Samtals:
	60.000
	40.000
	25.000
	125.000

	* Þar af einn tveggja ára styrkur sem greiðist aðeins á öðru og þriðja ári.

	**Þar af þrír styrkir eftir leið b (þrjú ár) og einn eins árs styrkur sem skiptist milli tveggja meistaraverkefna.


Eftirtaldir hlutu styrk úr Háskólasjóði Eimskipafélagsins 2006:
Félagsvísindi:
	Leiðbeinandi:
	Nemandi:
	Verkefni:
	Deild:

	Baldur Þórhallsson
	Gunnhildur Lily Magnúsdóttir
	Rannsókn á áhrifum norrænu ESB- ríkjanna á Umhverfisstefnu ESB með ályktunum um hugsanleg áhrif Íslands á fiskveiðistefnu ESB.
	Félagsvísindadeild

	Gísli Pálsson
	Davíð Bjarnason
	Hreyfanleg samhengi – menning, tækni og farsímar.
	Félagsvísindadeild

	Guðbjörg Linda Rafnsdóttir
	Harpa Njáls
	Lífsskilyrði, félagslegt umhverfi og heilsufar barna og barnafjölskyldna.
	Félagsvísindadeild

	Sigrún Aðalbjarnardóttir
	Kristjana Stella Blöndal
	Brotthvarf ungmenna úr framhaldsskóla: Langtímarannsókn.
	Félagsvísindadeild


Heilbrigðisvísindi:
	Leiðbeinandi:
	Nemandi:
	Verkefni:
	Deild:

	Bjarnheiður Guðmundsdóttir
	Bryndís Björnsdóttir
	Eiginleikar peptíðasa í seyti fisksýkilsins Moritella viscosa.
	Læknadeild

	Einar Stefánsson
	Sveinn Hákon Harðarson
	Súrefnismælingar í augnbotnum.
	Læknadeild

	Guðmundur Þorgeirsson 
	Brynhildur Thors
	Boðkerfi í æðaþeli. Hlutverk Akt og AMPK í fosfórun og örvun eNOS.
	Læknadeild

	Ingileif Jónsdóttir
	Stefanía P. Bjarnarson
	Myndun og einkenni fjölsykru sértækra B-minnisfrumna í nýfæddum músum.
	Læknadeild

	Jórunn E. Eyfjörð
	Ólafur Andri Stefánsson
	BRCA-lík svipgerð í brjóstaæxlum.
	Læknadeild

	Magnús Gottfreðsson
	Lena Rós Ásmundsdóttir
	Sveppasýkingar í blóði: Faraldsfræði, áhættuþættir, meingerð og ónæmissvörun.
	Læknadeild

	Roger J Ingham
	Jóhanna Einarsdóttir
	Áhrif tímaþrepsmælinga við að greina og mæla stam barna á leikskólaaldri.
	Læknadeild


Hugvísindi:
	Leiðbeinandi:
	Nemandi:
	Verkefni:
	Deild:

	Guðmundur Hálfdanarson
	Unnur Birna Karlsdóttir
	Náttúrusýn og nýting fallvatna á 20. öld.
	Hugvísindadeild

	Höskuldur Þráinsson
	Ásgrímur Angantýsson
	Gerð aukasetninga í íslensku og skyldum málum.
	Hugvísindadeild

	Orri Vésteinsson
	Hildur Gestsdóttir
	Gigt á Íslandi: Fornleifafræðileg rannsókn.
	Hugvísindadeild

	Vésteinn Ólason
	Yelena Sesselja Helgadóttir 
	Íslenskar þulur síðari alda.
	Hugvísindadeild


Verkfræði- og raunvísindi:
	Leiðbeinandi:
	Nemandi:
	Verkefni:
	Deild:

	Anna Soffía Hauksdóttir
	Gísli Herjólfsson
	Hagnýt stýrikerfi byggð á tímasvörunum kerfa á lokuðu formi.
	Verkfræðideild

	Ágústa Guðmundsdóttir
	Hólmfríður Sveinsdóttir
	Trypsín í þroska fóstra og lirfa Atlantshafsþorsks (Gadus morhua).
	Raunvísindadeild

	Áslaug Geirsdóttir
	Sædís Ólafsdóttir
	Tenging loftlagsháðra gagna milli lands og sjávar á Hólosen.
	Raunvísindadeild

	*Einar Árnason
	
	Gen með smá hrif: þróun gersveppsins Saccharomyces cerevisiae sem tækis til tilrauna í stofnerfðafræði.
	Raunvísindadeild

	Halldór Þormar
	Hilmar Hilmarsson
	Fituefni: Örverudrepandi áhrif og þróun á lyfjaformum til meðferðar á sýkingum í dýrum og til sótthreinsunar.
	Raunvísindadeild

	Hannes Jónsson
	Edda Sif Aradóttir
	Rannsóknir á efnaferlum íslenskra jarðhitasvæða með samtengdu efna- og forðafræðilíkani.
	Raunvísindadeild

	*Kristján Leósson
	
	Ljósrásir byggðar á bylgjuleiðurum fyrir langsæknar yfirborðsrafgaseindir.
	Raunvísindadeild

	Lárus Thorlacius
	Erling Jóhann Brynjólfsson
	Óabelskar jaðarsviðskenningar.
	Raunvísindadeild

	**Olgeir Sigmarsson
	Guðmundur Bjarki Ingvarsson
	Ummyndun basaltglers við myndun móbergs á Reykjanesi; hreyfanleiki frumefna og tímakvarði ummyndunar.
	Raunvísindadeild

	*Páll Einarsson
	
	Mælingar á sjávarborðsbreytingum við Ísland.
	Raunvísindadeild

	Snorri Þór Sigurðsson
	Pavol Cekan
	Rannsóknir á byggingu og hreyfingu DNA með EPR og flúrljómunar spektróskópíu.
	Raunvísindadeild

	**Zophonías O. Jónsson
	Hörður Guðmundsson
	Áhrif Rvb prótína og litnisbreytinga á galaktósastýrða genatjáningu.
	Raunvísindadeild


*Leið B (Verkefni leiðbeinanda auglýst sumarið 2006).
**Meistaraverkefni.
Reglur um styrki úr Háskólasjóði Eimskipafélags Íslands til stúdenta í rannsóknatengdu framhaldsnámi við Háskóla Íslands
Samþykktar í háskólaráði 8.desember 2005.
1. Forsendur og markmið
Þann 9. febrúar 2005 undirrituðu formaður stjórnar Háskólasjóðs Eimskipafélags Íslands og rektor Háskóla Íslands viljayfirlýsingu um fjárstyrki til stúdenta í rannsóknatengdu framhaldsnámi við Háskóla Íslands. Í yfirlýsingunni er að finna þær forsendur sem þessar reglur byggja á, m.a. reiknireglu um árlega fjárhæð til úthlutunar. 

Tilgangur Háskólasjóðs Eimskipafélags Íslands er að stuðla að velgengni Háskóla Íslands og styrkja efnilega stúdenta til náms við skólann. Markmið styrkja úr Háskólasjóði Eimskipafélags Íslands fyrir doktorsnema við Háskóla Íslands er að efla Háskólann sem alþjóðlegan rannsóknaháskóla og gera hann eftirsóknarverðan kost fyrir doktorsnema.

2. Úthlutunarnefnd
Háskólaráð skipar sex manna úthlutunarnefnd til tveggja ára í senn og ákveður hver verður formaður nefndarinnar. Formaður vísindanefndar háskólaráðs skal hafa fast sæti í úthlutunarnefnd. Að minnsta kosti tveir fulltrúar í nefndinni skulu vera í aðalstarfi utan Háskóla Íslands. Við skipan úthlutunarnefndar skal leitast við að hún endurspegli fræðasvið Háskólans. Varamenn skulu skipaðir með sama hætti. 

Hlutverk úthlutunarnefndar er að úthluta styrkjum til doktorsnema úr Háskólasjóði Eimskipafélags Íslands. Nefndin setur sér verklagsreglur um meðferð umsókna, mat á umsóknum og úthlutunarferli eftir því sem þurfa þykir. 

Úthlutunarnefnd skal, í tengslum við árlega endurskoðun Háskólasjóðs Eimskipafélagsins, yfirfara reglur þessar og verklagsreglur sínar. Breytingar á reglum þessum skulu staðfestar í háskólaráði og kynntar sérstaklega í tengslum við auglýsingar sjóðsins. Úthlutunarnefnd skal árlega, að lokinni úthlutun, gera stjórn Háskólasjóðs Eimskipafélags Íslands og háskólaráði grein fyrir styrkveitingum undangengins árs og starfseminni framundan. 


3. Rannsóknasvið og vísindanefnd
Rannsóknasvið Háskóla Íslands hefur umsjón með auglýsingu um styrki, upplýsingagjöf, móttöku og meðferð umsókna í umboði úthlutunarnefndar. Rannsóknasvið veitir úthlutunarnefnd og vísindanefnd háskólaráðs almenna skrifstofuþjónustu. Vísindanefnd metur vísindalegt gildi verkefna, vísindalega hæfni leiðbeinanda og náms- og rannsóknaferil stúdents. Rannsóknasviði er heimilt að leita eftir umsögnum annarra sérfræðinga eftir því sem þurfa þykir. Úthlutunarreglur þessar og verklagsreglur úthlutunarnefndar gilda um málsmeðferð vísindanefndar. 

Kostnaður vegna vinnu úthlutunarnefndar og vísindanefndar háskólaráðs er greiddur af Háskólasjóði Eimskipafélags Íslands en kostnaður vegna umsýslu rannsóknasviðs Háskóla Íslands skal greiddur af Háskólanum. 

4. Umsækjendur
Stúdentar sem uppfylla inntökuskilyrði viðkomandi deildar í doktorsnám og fastráðnir kennarar eða sérfræðingar við Háskóla Íslands, sem ráðnir eru á grundvelli hæfnisdóms og uppfylla þær kröfur sem gerðar eru til leiðbeinenda í Viðmiðum og kröfum um gæði doktorsnáms við Háskóla Íslands, geta sótt um styrk til sjóðsins. 

Í sérstökum tilvikum geta meistaranemar þó sótt um styrk í allt að 12 mánuði. Fjárhæð styrkja til meistaranema skal vera í samræmi við 9. tl. og meistaraverkefni skal ekki vera minna en sem nemur 30 einingum. Um meðferð umsókna þegar um meistaranema er að ræða gilda reglur þessar að breyttu breytanda. 

5. Umsóknir
Umsóknir til sjóðsins geta verið af tvennum toga: 
a) Stúdent og leiðbeinandi sækja beint til sjóðsins í sameiningu. 
b) Leiðbeinandi sækir um án stúdents. 

Hljóti leiðbeinandi vilyrði um styrk án stúdents skal leiðbeinandi auglýsa styrkinn til umsóknar. Leiðbeinandi hefur að hámarki fjóra mánuði til að velja stúdent. Að þeim tíma liðnum fellur vilyrði um styrk niður. Vísindanefnd metur hvort sá stúdent sem leiðbeinandi velur uppfylli skilyrði reglna þessara. Styrkur er háður því að úthlutunarnefnd fallist á niðurstöðu vísindanefndar.

6. Umsóknarfrestur og umsóknir
Umsóknarfrestur er til 15. janúar fyrir komandi háskólaár og skal úthlutun lokið 15. mars. Auglýsing um umsóknarfrest skal birt eigi síðar en 15. desember. Umsóknum skal skilað í tvíriti til skrifstofu rannsóknasviðs á eyðublöðum sem þar fást. Umsóknir skulu einnig sendar rannsóknasviði rafrænt. Umsókn skal að jafnaði vera á íslensku, en heimilt er að leggja inn umsókn á ensku. Sameiginleg umsókn leiðbeinanda og stúdents (leið a) skal undirrituð af báðum umsækjendum. 

Umsóknum skulu fylgja: 
Greinargerð um rannsóknarverkefnið, markmið þess og vísindalegt gildi, 
ferils- og ritaskrá stúdents (leið a) og leiðbeinanda, 
námsáætlun stúdents (leið a), 
stutt greinargerð um aðstöðu til námsins og 
önnur gögn sem styrkt geta umsókn, s.s. meðmæli. 

7. Mat á umsóknum
Við mat á umsóknum skal m.a. litið til eftirfarandi þátta: 
Vísindagildis fyrirhugaðs rannsóknarverkefnis, 
frammistöðu nemenda í grunn- og framhaldsnámi (leið a), 
námsáætlunar (leið a), 
rannsóknarvirkni leiðbeinanda, 
hvort aðstaða í deild sé fullnægjandi og 
frágangs umsóknar. 

8. Skyldur styrkþega
Deild getur falið styrkþega verkefni á sviði kennslu eða rannsókna eða samþykkt að hann taki að sér slík verkefni fyrir aðra aðila, enda nemi verkefnin í heild ekki meira en 20% af fullu starfi. Sérstaklega skal greiða fyrir þetta vinnuframlag styrkþega. Styrkþegi skal sinna doktorsnáminu og þeim verkefnum sem að framan greinir í fullu starfi meðan hann nýtur stuðnings sjóðsins og skal ekki sinna öðru starfi á styrktímabilinu, enda skal hann stunda fullt nám samkvæmt 52. gr. sameiginlegra reglna Háskólans og námsframvindureglum viðkomandi deildar. 


9. Fjárhæð styrkja og greiðslufyrirkomulag
Fjárhæð styrkja skal að jafnaði nema um 2,5 m.kr. á ári í allt að þrjú ár, eða samtals að hámarki um 7,5 m.kr. Úthlutunarnefnd tekur árlega ákvörðun um fjárhæð styrkja. Stúdentinn er styrkþegi og rennur styrkurinn óskiptur til framfærslu hans. Styrkurinn er greiddur út í jöfnum greiðslum, 1. hvers mánaðar á styrktímabilinu. Rannsóknasvið gerir samning við styrkþega um mánaðarlegar greiðslur í samræmi við námsáætlun. Samningur þessi skal endurskoðaður árlega í samræmi við framvindu námsins, sbr. 10. tl. 

Stundi doktorsnemi hluta náms síns við erlendan háskóla skal það tilgreint í námsáætlun í samræmi við reglur viðkomandi deildar. Heimilt er að greiða allt að þriðjung styrkfjárhæðar sem dagpeninga vegna framfærslu erlendis. 


10. Framvinda doktorsnáms
Leiðbeinandi og doktorsnemi skila rannsóknasviði árlega (15. janúar) sameiginlegri framvinduskýrslu, þar sem þeir gera grein fyrir stöðu doktorsnáms og –verkefnis. Framvinduskýrsla skal vottuð af formanni fastanefndar, eða þeim aðila sem sinnir hlutverki hennar í deild, þ.e. að samþykkja námsáætlun og breytingar á henni, samkvæmt 1. tl. 68. gr. sameiginlegra reglna fyrir Háskóla Íslands. Skil á framvinduskýrslu eru á ábyrgð leiðbeinanda og stúdents. Fullnægjandi framvinduskýrsla er forsenda styrkgreiðslna. 

Eigi síðar en tveimur mánuðum eftir doktorsvörn skila leiðbeinandi og nýdoktor eintaki af doktorsritgerð og sameiginlegri lokaskýrslu (tvær bls. að hámarki), þar sem helstu niðurstöður verkefnisins eru kynntar. Háskóla Íslands og Háskólasjóði Eimskipafélagsins er heimilt að nýta sér efni lokaskýrslunnar til kynningar í fjölmiðlum. Síðasta mánaðargreiðsla styrks er innt af hendi þegar doktorsritgerð og lokaskýrsla berast rannsóknasviði. 


11. Viðurkenning og úthlutunarathöfn
Leiðbeinandi og doktorsnemi skulu geta sjóðsins í þeim ritsmíðum sínum sem tengjast styrk sjóðsins. Úthlutun styrkja fer fram við hátíðlega athöfn og skal gera opinberlega grein fyrir þeim verkefnum sem styrk hljóta.
